
ᐊᑦᑕᓇᓐᖏᑦᑐᓂᒃ ᒪᔪᕋᐅᑎᓂᒃ ᐋᖅᑭᒃᓯᓂᒃ ᐊᒻᒪ ᐊᑐᕐᓂᒃ
• 	 ᓂᕈᐊᕐᓗᑎᑦ ᓈᒻᒪᒃᑐᓂᒃ ᒪᔪᕋᐅᑎᓂᒃ ᐱᓕᕆᐊᕆᔭᐅᔪᒧᑦ. ᖃᐅᔨᓴᕐᓗᒋᑦ ᒪᔪᕋᐅᑎᑦ 

ᐊᑐᖅᑕᐅᓚᐅᖅᑎᓐᓇᒋᑦ; ᖃᐅᔨᒋᐊᕐᓗᒋᑦ ᑐᒻᒥᕋᖏᑦ ᓱᕋᒃᓯᒪᔪᖃᕆᐊᖏᑕ ᐊᒻᒪ 
ᓄᑎᒃᓯᒪᔪᖃᕆᐊᖏᑕ.

• 	 ᐊᑐᕐᓗᑎᑦ ᒪᔪᕋᐅᑎᓂᒃ ᓈᒻᒪᓛᓂᒃ ᐃᓂᒋᔭᒧᑦ, ᑕᒪᒃᑯᓂᖓᒐᓚᒃ ᑐᓐᖓᕕᓕᓐᓂᒃ 
ᓯᐊᕐᕆᔭᐃᒃᑯᑎᓕᓐᓂᒃ ᐅᕝᕙᓘᓐᓃᑦ ᑲᑉᐳᑎᖅᑕᖅᑐᓂᒃ.

• 	 ᐋᖅᑭᒃᓯᖃᑦᑕᕐᓗᑎᑦ ᒪᔪᕋᐅᑎᓂᒃ ᐅᖓᓯᒋᐊᕐᓗᒋᑦ ᒪᑐᓂᑦ. ᑕᐃᒪᐃᒋᐊᖃᕈᕕᑦ, ᒪᑐᐃᔾᔭᐃᒃᑯᓯᕐᓗᒍ 
ᒪᑐ ᐊᒻᒪ ᐋᖅᑭᒃᓯᓗᑎᑦ ᐅᓕᕆᐊᓇᕐᓂᖓᓄᑦ ᓇᓗᓇᐃᒃᑯᑕᕐᓂᒃ.

• 	 ᐊᑐᖃᑦᑕᕐᓗᑎᑦ ᒪᔪᕋᐅᑎᓂᒃ ᐊᑦᑕᓇᕐᓂᐊᖅᑑᔮᓐᖏᑦᑐᒥᒃ ᐅᖓᓯᓐᓂᖃᕐᓗᒋᑦ ᖃᐅᒪᔾᔪᑎᓄᑦ 
ᐅᐊᔭᑕᓕᓐᓂᑦ ᓄᒃᑭᑦᑐᖃᑦᑕᐃᓕᖁᓪᓗᒍ.

• 	 ᖄᖏᖅᓴᐅᑎᓯᒪᒋᐊᖃᑦᑕᕐᓗᒋᑦ ᒪᔪᕋᐅᑎᑦ ᐱᖓᓱᓂᒃ ᐃᓯᒐᓐᓂᒃ ᖁᓛᓄᑦ ᐊᑦᑕᓇᓐᖏᑦᑑᑉ 
ᑐᓐᖓᕕᐅᑉ. ᖃᐅᔨᒪᒋᐊᕐᓗᑎᑦ ᐊᑦᑕᓇᓐᖏᑦᑐᒥᒃ ᑐᑎᕕᒃᓴᖃᕋᓗᐊᕐᒪᖔᖅᐱᑦ ᐊᖅᑲᓕᕆᕕᑦ 
ᒪᔪᕋᐅᑎᒥᑦ.

• 	 ᐊᑐᖃᑦᑕᕐᓗᑎᑦ 4-1 ᒪᓕᒃᑕᐅᒋᐊᓕᒻᒥᒃ. ᑎᓴᒪᓕᒫᓂᒃ ᐃᓯᒐᓐᓂᒃ ᐳᖅᑐᑎᒋᓂᖃᖅᑐᓄᑦ, 
ᑐᓐᖓᓂᖓ ᒪᔪᕋᐅᑎᐅᑉ ᐊᑕᐅᓯᕐᒥᒃ ᐃᓯᒐᒻᒥᒃ ᐅᖓᓯᓐᓂᖃᖃᑦᑕᕐᓗᒍ ᒪᔪᕋᓱᑦᑕᕐᓂᑦ.

• 	 ᐊᑦᑐᖏᕐᓗᒋᑦ ᒪᔪᕋᐅᑎᑦ ᑐᓐᖓᕕᖏᑎᒍᑦ ᐊᒻᒪ ᐃᓱᖏᑎᒍᑦ, ᓯᐊᕐᕆᔾᔭᐃᕆᐊᕐᓗᒋᑦ.

• 	 ᐱᖓᓱᓄᑦ ᐊᑦᑐᐊᖏᓐᓇᕆᐊᕐᓗᒋᑦ ᒪᔪᕋᐅᑎᑦ ᖃᖓᓕᒫᒃᑯᑦ.

• 	 ᑐᐊᕕᖃᑦᑕᖏᓪᓗᑎᑦ ᒪᔪᕋᓕᕋᐃᒍᕕᑦ ᒪᔪᕋᐅᑎᓂᒃ.

• 	 ᐊᔾᔭᓯᑦᑕᐃᓕᓗᑎᑦ ᓱᓇᑐᐃᓐᓇᕐᓂᒃ ᒪᔪᕋᕐᓗᑎᑦ ᒪᔪᕋᐅᑎᒃᑯᑦ.

• 	 ᐱᓕᕆᖃᑦᑕᕐᓗᑎᑦ ᐊᓪᓕᕐᓂᑦ ᑐᒻᒥᕋᖏᓐᓂᑦ, ᖁᓪᓕᐹᒥᑦ ᑐᒻᒥᕋᖓᓂᐅᓐᖏᑦᑐᑦ ᐅᕝᕙᓘᓐᓃᑦ 
ᐊᓐᓂᒧᖓᓂᑦ.

• 	 ᐊᑕᐅᓯᑐᐃᓐᓇᐅᖏᑦᑐᒥᒃ ᐃᓄᒻᒥᒃ ᒪᔪᕋᐅᑎᓃᑦᑕᐃᓕᑎᑦᑎᑎᐊᕐᓗᑎᑦ ᖃᖓᓕᒫᒃᑯᑦ.

ᐊᑦᑕᓈᕿᓂᐅᓴᓐᖏᓪᓗᓂ ᑕᑭᓪᓕᒋᐊᓲᓂᒃ ᒪᔪᕋᐅᑎᓂᒃ ᐊᑐᕐᓂᖅ
• 	 ᒪᓕᖃᑦᑕᕐᓗᒋᑦ ᓴᓇᔪᒥᓂᐅᑉ ᐊᑐᐊᖅᓯᔾᔪᑎᖏᑦ ᖃᖓᓕᒫᒃᑯᑦ. ᖃᐅᔨᒪᒋᐊᖃᑦᑕᕐᓗᑎᑦ ᒪᕐᕉᓕᖓᔫᒃ 

ᑖᑦᑕᕐᓂᖏᒃ ᖃᓕᕇᑦᑎᐊᕋᓗᐊᕐᒪᖔᑎᒃ.

• 	 ᖃᐅᔨᓴᖃᑦᑕᕐᓗᒋᑦ ᒪᔪᕋᐅᑎᑦ. ᖃᐅᔨᒪᒋᐊᕐᓗᑎᑦ ᑕᒪᐃᑕ ᐊᑦᓱᖏᐅᑎᑦ ᐋᖅᑭᑦᑕᕋᓗᐊᕐᒪᖔᑕ.

• 	 ᐋᖅᑭᖃᑦᑕᕐᓗᒋᑦ ᒪᔪᕋᐅᑎᑦ ᓄᓇᒦᓪᓗᑎᑦ, ᐊᒻᒪ ᑐᓐᖓᕕᖃᑦᑎᐊᕐᓗᒋᑦ.

ᐊᑦᑕᓈᕿᓂᐅᓴᓐᖏᓪᓗᓂ ᐃᑯᕐᕋᕐᓂᒃ ᒪᔪᕋᐅᑎᓂᒃ ᐊᑐᕐᓂᖅ.
• 	 ᖃᐅᔨᒪᒋᐊᕐᓗᑎᑦ ᒪᔪᕋᐅᑎᑦ ᐃᓵᖓᑦᑎᐊᕋᓗᐊᕐᒪᖔᑕ, ᐊᒻᒪ ᐊᑦᓱᖏᖅᓯᒪᓗᑎᒃ. 

ᐊᑐᖅᑕᐃᓕᑦᑎᐊᕐᓗᑎᑦ ᐅᐃᒍᓕᐅᑎᓗᒋᑦ ᒪᔪᕋᐅᑎᒋᓗᒋᑦ.
• 	 ᖃᐅᔨᒪᒋᐊᕐᓗᒍ ᒪᔪᕋᐅᑎᐅᑉ ᑕᑭᓂᖓ ᓈᒻᒪᒃᑲᓗᐊᕐᒪᖔᑦ ᐱᓕᕆᐊᕆᔭᐅᔪᒧᑦ. 

ᐊᑐᖅᑕᐃᓕᑦᑎᐊᕐᓗᑎᑦ ᖁᓪᓕᖅᐹᓐᓂᒃ ᒪᕐᕉᓐᓂᒃ ᑐᒻᒥᕋᖏᓐᓂᒃ ᐅᕝᕙᓘᓐᓃᑦ ᐊᓐᓂᒧᖓ.
• 	 ᓵᓐᖓᖃᑦᑕᕐᓗᒍ ᒪᔪᕋᐅᑎᑦ ᐊᑐᓕᕋᐃᒍᕕᐅᒃ.
• 	 ᑎᒦᑦ ᕿᑎᐊᓃᑎᒋᐊᖃᑦᑕᕐᓗᒍ ᐱᓕᕆᑎᓪᓗᑎᑦ ᒪᔪᕋᐅᑎᑦ. ᑎᑭᑦᑎᓇᓱᑦᑕᐃᓕᓗᑎᑦ ᓴᓂᒧᑦ 

ᐃᓵᓪᓗᑎᑦ.

www.wscc.nt.ca  1.800.661.0792
www.wscc.nu.ca  1.877.404.4407

If you would like this information  
in another language, please contact us.


